
					ఈ పుట అచ్చుదిద్దబడ్డది
90 హరవిలాసము

ఝణత్కారంబు తోరంబుగా నాపోశనంబు వోసి యారగింపుండు ప్రొద్దువోయె ననుచు నెలుంగెత్తి మత్తకోకిలకంఠకుహూపంచమస్వరంబునం బల్కిన. 120



తే. మొదలఁ దేనియలుట్టునంభోరుహాక్షి, ముద్దుఁబల్కులు శ్రుతిపుటంబుల భుజించి

పిదప భుజియింపఁ దొడఁగిరి త్రిదశవరులు, దైత్యులును దథ్యమిథ్యాసుధారసములు. 121



క. కిక్కురుమన కమృతంబుం, గ్రుక్కలు పెట్టుదురు సురలు కోణపముఖ్యుల్

తక్కరిసుధారసంబులు, గ్రుక్కలు వెట్టుదురు వారిఁ గూడియె తారున్. 122



తే. గ్రుక్కగ్రుక్కకుఁ గడుఁదేజ మెక్కుచుండె

నమరులకు గ్రుక్కగ్రుక్కకు నడఁగుచుండె

దైత్యులకుఁ దేజ మట్టివిధంబు గాక

రాహుకేతువు లనియెడురాత్రిచరులు. 123



వ. తమయెదిరిపంక్తి నున్నచంద్రార్కులసంగడి నొఱంగి కూర్చుండిన నాగ్రహరాజు లిద్దఱుం దమలోన నిట్లని విచారించిరి. 124



ఉ. వంచన వేల్పుటెంకి కిటువచ్చి యుపాంతమునందు ముందటం

గంచముఁ బెట్టుకొన్న యది కర్బురయుగ్మము మాఱువెట్ట నే

తెంచుచు నున్నవాఁడు మనదేవర విష్ణుఁడు వెంట నీరి సూ

చించుట మే ల్సుధారసము చిప్పెఁడువోయకమున్న శౌరికిన్. 125



తే. అని విచారించి చెప్పనున్నంతలోనఁ, బోసె నిరుగంచములయందుఁ బుడిసెఁడంత

త్రావియును ద్రావకుండఁగ రాహుకేతు, లనుచుఁ జెప్పిరి మురవైరి కర్కవిధులు. 126



మ. అటు విన్నప్పుడ తత్సుధారసము కంఠాధఃప్రదేశంబు సొ

చ్చుట లేకుండఁగ రాహుకేతువుల యక్షుద్రోత్తమాంగంబు లొ

క్కట ఖండించెను మాయపుంబడఁతియాకారంబు వీడ్కోక య

క్కటకాలంకృతహస్తచక్రమున శ్రీకాంతుం డవిభ్రాంతుఁడై. 127



క. రాహునకుఁ గేతునకు హరి, బాహాచక్రమున నదరు పాటిల్లుటయున్

హాహానినాదపటుకో, లాహలబహుళంబుగాఁ గలంగిరి దివిజుల్. 128



సీ. వేగ మాయావధూవేషంబు డిగఁద్రావి కైకొనె నిజమూర్తి కైటభారి

హరి తమ్ము వంచించె సరివేళ గాదని దైత్యులు చనిరి పాతాళమునకు

నమృతంబు భుజియించి యమృతకుంభముఁ గొంచు జనిరి వేల్పులు నిజస్థానమునకు

బహువారములయందు బహువస్తువులు గాంచి కలశపాథోరాశి కాను పుడిగె

తే. నుక్కెవడి యున్కిమానిపెల్లుబ్బె నాక, మప్సరఃకామినీతురంగాదికముల

నచ్యుతుఁడు లచ్చి నటఁ బెండ్లియాడి యరిగె, నాగరిపు నెక్కి వైకుంఠనగరమునకు. 129



క. ఈవార్ధిమథనకథనం, బేవారు పఠించిరేని నెలమియు నాయు

"https://te.wikisource.org/w/index.php?title=పుట:హరవిలాసము.pdf/89&oldid=299123" నుండి వెలికితీశారు

		 ఈ పేజీలో చివరి మార్పు 4 జూన్ 2020న 23:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

